
Sou plan nasyonal, gen plis pase 15,600 dife ki pran chak ane akòz sechwa rad; sechwa yo se youn nan kòz 
prensipal dife tou nan kay ki gen sètifikasyon OPWDD. Kòz komen pou dife sechwa yo lakòz gen ladan inite 
ranmasaj pwal detache ki pa pwòp ak sistèm vantilasyon ki pa bon. Menm jan avèk tout alèt pou sante a sekirite, nou 
mande tout moun pou yo rete vijilan epi pou yo konnen danje ki bezwen korije—nou kapab evite prèske tout dife 
sechwa rad yo lakòz. 
 
Pa Eseye Fè Sechwa yo Fè Plis Pase sa Yo Kapab 
• Pa seche rad yo twòp, epi pa itilize sechwa a pou nenpòt lòt bagay ki pa pou sa li deziyen an. 
• Si ou seche sèten atik nan sechwa rad yo, tankou materyèl ki gen rezidi lwil, sa kapab lakòz yon dife paske 
yo ka limen toudenkou, (yo tout ka kòmanse boule poukont yo) si kondisyon yo fasilite sa. 
 
Asire Sistèm Vantilasyon yo Bon 
• Vantilasyon echapman sechwa ki nan tout pwogram OPWDD sètifye yo ta dwe dechaje dirèkteman deyò 
bilding nan. 
• Vantilasyon sechwa yo pa kapab pi long pase ekivalan 25 pye. Lè plim rad ki detache yo pase nan yon 
vantilasyon echapman ki anba yon etaj oswa nan miray yo, epi yo mezire plis pase sis (6) pye nan longè, li prèske 
enposib pou tout pwal rad detache yo sòti nan vantilasyon an. Kòm yon rezilta, pwal rad detache yo kapab anpile 
nan pòch ki toutolon vantilasyon an, kote li pi difisil pou jwenn ak netwaye a. Li enpòtan pou enspekte ak netwaye 
vantilasyon sechwa a regilyèman. 
• Ou ta dwe netwaye ak enspekte vantilasyon echapman sechwa a omwen chak trimès pou retire nenpòt pwal 
rad detache ki bloke sikilasyon lè a (pi souvan nan sechwa ou itilize anpil yo). 
• Li entèdi pou itilize kanalizasyon fleksib an plastik oswa an papye aliminyòm pou sechwa yo ant 
vantilasyon an ak rad yo. Kounye a, pifò manifakti sechwa yo egzije oswa rekòmande kanalizasyon tranzisyonèl ki 
solid. Tanpri gade eksplikasyon manifakti a konsènan enstalasyon an pou jwenn konsèy sou fason pou byen dechaje 
sechwa ou. 
 
Netwaye Pwal Rad Detache yo 
• Paske pwal rad detache ki anpile yo kapab—epi pran—dife, retire epi netwaye filtè pwal rad detache yo 
apre chak itilizasyon sechwa a. 
• Sonje si rad yo bezwen plis tan pase kantite tan nòmal pou yo seche, vantilasyon echapman an oswa filtè 
pwal ki detache nan rad yo ka bloke, epi ou ta dwe tcheke yo imedyatman. 
• Pa twò chaje sechwa a avèk twòp rad. Sa ap lakòz pwal rad ki detache yo bloke vantilasyon an, k ap fè rad 
yo pran plis tan pou yo seche, epitou sa kapab lakòz sechwa a chofe. 
 
Rad Sechwa yo PA Fèt pou Seche Tout Bagay. Pa Seche: 
• Okenn atik ki gen plastik, kawotchou mous, oswa materyèl ki sanble avèk kawotchou. 
• Nenpòt atik ki te gen nenpòt bagay ki fè flanm dife sou li, menmsi li te lave. 
• Nenpòt atik ki te janm gen nenpòt kalite lwil sou li, tankou lwil kuizin. 
• Dra twal ki pi mou epi ki pa endike espesyalman yo bon pou itilizasyon sechwa. 
• Rad ki netwaye avèk likid netwayaj asèk. 
 
Answit, kite tout sibstans ki ka fè flanm dife yo lwen sechwa yo, founo yo, oswa lòt sous chofaj, tankou rad, 
materyèl netwayaj ki ka fè flanm, ak materyèl netwayaj asèk. Pa kite yon sechwa ap opere pandan pa gen moun nan 
kay la. Rete toupre epi montre ou vijilan pandan yon sechwa ap opere. Pou jwenn lòt enfòmasyon, tanpri rele 
reprezantan sekirite kont dife DDSO oswa Biwo Sèvis Pwoteksyon ak Sekirite OPWDD nan nimewo 518-474-9897. 

